
KOTA KINABALU: Melihat 
kepada komitmen untuk 
mengalakkan generasi muda 
di Sabah terlibat dalam industri 
minyak dan gas, Talisman 
Malaysia Limited (TML) akan 
menawarkanbeberapabiasiswa 
kepada pelajar di peringkat 
ijazah di Universiti Malaysia 
Sabah (UMS) bermula pada 
tahun ini. 

Naib. Presiden Kanan 
TML merangkap Pengurus 
Tempatan, Ron Aston berkata 
ia adalah usaha mereka 
sebagai badan korporat 
untuk membantu masyarakat 
setempat, di kawasan mereka 
beroperasi. 

Selain itu, TML juga akan 
lihat kepada kemungkinan 
untukmenajapelatihjuruteknik 
dari Sabah untuk melanjutkan 
pelajaran di peringkat persijilan 
bagi membolehkan mereka 
menjadi juruteknik operasi. 

Beliau berkata demikian 
ketika berucap semasa Majlis 
Perasmian "Handcrafting 
from Mangorve Project' 
dan menandatangani 
Memorandum Perjanjian 
Persetujuan (MoA) antara 

TML dan Pertubuhan 
Pemuliharaan Tanah Lembap 
Sabah (SWCS), di sini pada 
Selasa. 

Tujuan perjanjian itu 
adalah untuk meningkatkan 
kesedaran mengenai 
kepentingan pemuliharaan 
tanah lembap. Perjanjian itu 
melibatkan pembuatan kertas 
serta mewarna pakaian. 

Ron berkata, perjanjian itu 
akan melibatkan pendidikan 
inengenai ekosistem bakau di 
lebih 250 sekolah menengah. 

"Adalah diharapkan agar 
mereka yang terlibat boleh 
menyebarkan mengenai 
pendidikan alam sekitar melalui 
perkongsian ilmu pengetahuan 
kepada adik-beradik mahupun 
rakan mereka, " katanya. 

Ron berkata, 
memandangkan TML 
memberi keutamaan dalam 
aspek keselamatan dan 
pemuliharaan alam sekitar 
di kalangan pekerjanya, 
mereka juga melibatkan diri 
dengan badan bukan kerajaan 
(NGO) dan sekolah untuk 
menyebarkan kesedaran 
dan mendidik masyarakat 
mengenai kepentingan 
keselamatan dan alam 
sekitar. 

Katanya, dalam usaha 
memulihara alam sekitar, TML 
telah bekerjasama dengan 
Pertubuhan Pencinta Alam 
(MNS) sejak dua tahun lalu 
untuk memantau perubahan 
terhadap ekosistem laut dan 
pantai di Terengganu dan 
Sabah. 

Melalui projek pemantauan, 
yang turut melibatkan 
masyarakat tempatan, agensi 
kerajaan dan pakar dari 
Universiti Malaysia Sabah 
(UMS) itu, Talisman telah 
menyumbang sebanyak 
RM330,000 untuk penjagaan 
dan pemuliharaan alam 
sekitar. 

Ron berkata, perjanjian 
yang ditandatangani itu adalah 
permulaan kepada pendidikan 
alam sekitar yang baharu, yang 
melibatkan kerjasama TML 
dan SWCS. 

Syarikat minyak dan gas 
ini telah mula beroperasi 
di Sabah sejak 2009 dan 
mula mengambil-alih operasi 
`Kinabalu Oil Field' sejak 26 
Disember 2012. 

Turut hadir di majlis itu, 
Pengarah Jabatan Hidupan 
Liar, Datuk Dr Laurentius 
Ambu dan Presiden SWCS 
Zaini Aucasa. 


